Fabri, Felix: Evagatorium in Terrae Sanctae, ...

, ed. v. C.D. Hassler, Bd. 3, 1849,

eripuit.  Et Petrus Pollanus, 39. dux, Corinthum, Thebas,
Euboeam, quae est Negropontum, Corcyramque insulam ac-
cepit et Justinopolim Venetis addidit. Tandem omnes insulae
Aegei maris eis oblatae fuerunt, et multae civitates ducum et
nobilium relictis suis dominis se sponte Venetiano senatui tradi-
derunt, sicque creverunt in immensum.

Insuper, dum Christiani in recuperatione terrae sanclae labo-
rarent, tantum adjutorium a Yenelis acceperunt, ut reges Hiero-
solymorum Latini, et omnes principes Christiani eis in recompen-
sam multa privilegia et libertates darent in regno Hierosolymitano
et in universa Asia, prout continetur in formula concessionis illius,
in qua inter alia dictum fuit, ut dux Venetorum haberetur prin-
ceps regni Jerosolymitani et communibus cum rege Jerusalem
jungeretur honoribus. Deinde concessum fuit Venetis, ut in om-
nibus Hierosolymitani regni Antiochenique principatus urbibus pri-
mam aream, primum vicum primumque forum haberent. Con-
cessum eliam fuit Yenetis, ut in omnibus negotiationibus suis per
Asiam mari terraque immunes haberentur et essent a vectigalibus,
teloneis, pedagiis, gwidagiis et gangfragiis et quibuslibet tributis.
Sed el pars ftertia civitatis Tyri eis fuit assignala in suam posses-
sionem, quod ob id eis concessum arbitror, quia eaptis aliquibus
urbibus sacri regni Hierosolymitani facta fuit inter principes populi
Catholici longa concertalio et contenlio, quae civitas jam oppug-
nanda esset? Ad hanc contentionem ingessit se dux Venetorum,
tamquam mediator, et hoc dedit consilium, ul omnes civitales
oppugnandae conscriberentur in schedulis el ipsae schedulae super
aram unam in aliqua ecclesia adducerentur et lecta Missa invo-
catoque divino responso puer unus innocens litterasque non cog-
noscens, intelligens tamen verba secum conferentium, adduceretur
ad aram, et diceretur sibi, ut unam schedulam, quam vellet, de
schedularum numero acciperet, eamque regi Hierosolymarum assi-
stenti his assignaret. Summe ergo placuit omnibus regibus et
principibus ac nobilibus ducis consilium, el dispositis omnibus
Juxta consilium Venetorum ducis arripuit puer schedulam, in qua
slabat Tyrus civitas, et mox consurgenles eam ceperunt sine dif-
ficultate et infinita bona ibi repererunt, quia aestimabalur inex-
pugnabilis propter fortitudinem. Videntes autem reges et princi-
pes, quod dux Venetorum divinum dedisset consilium, tertiam

